Bráðaþjónusta vegna sálrænnar vanlíðan

112 neyðarlínan

Opin allan sólarhringinn, sinnir hvers konar neyðarástandi.  Á vef þeirra eru viðamiklar upplýsingar um hjálp sem hægt er að fá á Íslandi á hvaða sviði sem er, oft ókeypis (112.is/urræði).

Hjálparsími Rauða krossins 1717 og netspjallið 1717.is

Hjálparsíminn gegnir því hlutverki að veita virka hlustun og ráðgjöf um samfélagsleg úrræði til fólks á öllum aldri sem þarf á stuðningi að halda. Ekkert vandamál er of stórt eða lítið fyrir Hjálparsíma- og netspjall Rauða krossins 1717.  Opið er allan sólarhringinn.  Ókeypis, þarf ekki inneign til að hringja.  Algjör trúnaður og nafnleynd - birtist ekki á símreikningum að hringt hafi verið í 1717.  Þjálfaðir og reynslumiklir sjálfboðaliðar á öllum aldri sjá um að svara þeim símtölum og netspjöllum sem berast.   Netspjall Hjálparsímans er 1717.is:  Þegar þú skráir þig er beðið um nafn eða netfang - þú þarft ekki að gefa upp rétt nafn eða netfang. Fullum trúnaði er heitið og nafnleynd. Ef þú færð ekki svar fljótlega þá er þér boðið að hinkra eftir næsta lausa ráðgjafa, stundum er mikið að gera. Ef þú vilt ekki bíða þá getur þú skilið eftir skilaboð og við svörum eins fljótt og við getum - og alltaf innan sólarhrings.   

Pieta samtökin – gegn sjálfsvígum - sími 5522218
Pieta samtökin sinna forvarnarstarfi gegn sjálfsvígum og sjálfsskaða og styðja við aðstandendur. Boðið er upp á símaviðtöl fyrir 18 ára og eldri allan sólarhringinn. Pieta eru með starfsemina að Baldursgötu 7 í Reykjavík. Hægt er að panta viðtöl á staðnum (ekki opið þar allan sólarhringinn) þar og þau eru ókeypis.  

Bráðamóttaka Landspítala - sími 5434050 eða 5432000
Bráðamóttaka geðdeildar Landspítala er í geðdeildarbyggingunni við Hringbraut og er opin þeim sem eiga við bráða geðræna erfiðleika að stríða, ekki þarf að panta tíma. Opið er kl. 12:00–19:00 virka daga og kl. 13:00-17:00 um helgar og alla helgidaga. Sími bráðamóttöku geðdeildar er 543 4050 þegar er opið. Hægt er einnig að fá símaráðgjöf hjá hjúkrunarfræðingi á opnunartíma. Þegar ekki er opið á bráðamóttöku geðsviðs er hægt að leita til  almennu bráðamóttökunnar í Fossvogi í síma 5432000.

Kvennaathvarfið Reykjavík og Akureyri

Konur sem búa við ofbeldi eða hafa búið við ofbeldi geta komið (panta þarf tíma) eða hringt og fengið ráðgjöf, stuðning og upplýsingar án þess að til dvalar komi. Þessi þjónusta er einnig opin aðstandendum. Opið er allan sólarhringinn í síma 5611205 (Reykjavík) og 5611206 (Akureyri) og er ókeypis.  Konur koma í viðtöl af ýmsum ástæðum; til að fá hagnýtar upplýsingar í tengslum við að fara frá ofbeldismanninum, hvernig maður sækir um skilnað, forræðismál, húsnæðismál o.s.frv.  Þolendur í heimilisofbeldismálum verða oft ónæmir fyrir ástandinu, hafa vanist orðræðu og hegðun gerenda og eru ekki alltaf vissir hvort um heimilisofbeldi sé að ræða. Það getur verið óþægilegt að ræða þetta við nákomna. Dvöl í  atvharfinu er fyrir konur og börn þeirra sem ekki geta verið heima vegna ofbeldis.

